
Baliabide gida: 
 

 
 

Baliabide gida 7 pausotan 

 
Zer da Baliabide gida? Komunikazioko teknologia barriez baliatuz, Bilboko biztanle guztientzat 
eskuragarria den informazio zerbitzu barria da. Web orrialde baten bitartez edonork erabil dezake 
zerbitzu hau, nahiz eta bereziki Bilbora etorri berriak diren atzerritarrei zuzenduta dagoen.   
 
Hiritar hauentzat bereziki interesgarria izan daitekeen izapidei buruzko informazioa batzen du 
Baliabide gidak. Ez da, ordea, udal erakusleiho huts bat, udaletxeko zerbitzuez gain, erabilgarriak 
diren gestio guztiak azaltzen ditu, beste erakunde batzuetan egin beharrekoak izan arren. Informazio 
lehiatila bakar bat da, beraz.     

Baliabide gida erabiltzailearen ikuspuntutik eginda dago. Guztira 26 oinarrizko gestio biltzen ditu, 
nahiz eta informazio kopurua askotaz ere handiagoa den.    
 
 
Baliabide gidarekin, udal informazio guneak aniztu egiten dira. Zerbitzu lokalek, gidari esker, 
hiritarrek behar duten informazioa dute eskuragarri. Era berean, leku gehiagotan lor daiteke 
informazio hau. 
 
Baliabide gidak autonomia gehiago eduki ahal izatea suposatzen du. Interneteko hitzarmen eta 
erabilerraztasun arau berri guztiak betetzen dituenez, edozein ekipamendu informatikorekin irakur 
daiteke eta ezintasun desberdinak dituzten pertsonentzat egokituta dago. Erabiltzaile posible 
kopourua izugarrizkoa da gainera, zazpi hizkuntzetan azaltzen baita, zehatz-mehatz, gestioei 
buruzko informazioa   
 
Baliabide gidan aurkitzen den informazioa egiaztatuta dago eta oso erraz eguneratua izan daiteke 
Interneten kokatua dagoelako. Edozeinentzako, baita elkarteentzako ere, primerako tresna bat da 
gaizki-ulertuak, zehazgabetasunak edo esamesak sahiesteko eta alperriko arazoak ekiditzeko.    
 
Baliabide gida egiterakoan erraztasuna, arintasuna eta ohargarritasuna hartu dira kontutan. Hau 
da, testuak oso argiak eta zehatzak dira (hainbat testu pantailaren tamainuan sartzen dira, korritze-
barrarekin gora eta behera ibiltzeko beharrik gabe) eta gidaren 7 hizkuntzetan inprimatuak izan 
daitezke. Kasu gehienetan, gestio edo eginbidearekin batera fitxa espezifiku bat agertzen da gestio 
hori burutzeko helbidera nola iritsi zehazki erakutsiz eta hartu beharreko garraiobideak aipatuz.      

Interneten inguruko oinarrizko kontzeptuak: 

Zer da Internet? 

Hari bitartez lotutako sare batez (LAN-WAN) edo hari gabe (Wireless) elkarri konektaturik dauden 
ordenagailu kopuru handi bat.  
 
Internetera konektatzen garenean, zera gertatzen da: zerbitzari batetara konektatzen ari gara, hots, 
Interneteko sarbide-hornitzailea den ordenagailura. Honek bidaltzen ditu ondoren nahi ditugun 
zerbitzuen eskaerak (nabigatzea, informazio bilaketa, emaila, FTPa, berri-taldeak, berriketa edo 
txata, etab.)     

Zer esan nahi du www laburdurak? 

World Wide Web, elkarlotutako Web orrialde multzo erraldoi bat da, irudiak, hotsak, bideoak… eduki 
ditzakeena. 
 
Aldizkari digital bat balitz bezala, sare honen barruan nabiga dezakegu, atal desberdinak kontsulta 
ditzakegu, beste aldizkari batzuk bilatu, bilaketa-tresnekin informazioa sakon dezakegu. Guzti hau, 
saguarekin klik batzuk eginda lor daiteke, hiperesteka edo esteka izenekoei esker.  

Zer da hiperesteka bat (edo link bat)? 

Beste Web orrialde batetara salto egitea da, izatez. 
Hainbat eratakoak izan daitezke esteka hauek: bai testuak, irudiak zein botoiak. Erraz ezagutzen 

dira, saguaren erakuslea hauen gainetik pasatzerakoan,  gezia esku bihurtzen da-eta. 
Esteka baten gainean klik eginez gero, honako aukerak izan ditzakegu: 

• Esteka orrialde berdinean iriko da. Baliabide gidan horixe gertatzen da udaletxeko 
orrialdeetako esteken kasuan.  

• Esteka beste orri batetan iriko da. Hauxe da kanpoko esteken adibidea. Adibidez, Hobetuz 
orrialdearen esteka:   

• Saguaren eskumako botoia zapalduz  , esteka, orrialde berri batetan iriko dugu. Mozilla 

Firefox –arekin nabigatuz gero, beste aukera bat ere badugu: saguaren erdiko botoia 
erabiliz, informazioa fitxategi berri batean iriko da. 

URL-a, emaila… zer dira? Interneteko zerbitzuak 

Interneten zerbitzu ugari dago eskuragarri, baina erabilienak nabigazioa eta posta elektronikoa edo 
emaila dira. Nabigazioaren kasuan, browser edo nabigatzaile bat erabiltzen da web orrialdeen 
edukina erakusteko. Helbide-barran URLa edo orrialdearen helbidea idatzi behar da, adibidez: 
www.bilbao.net, (ikusi ondorengo azalpena). Posta elektronikoaren kasuan berriz, webmail erako 
zerbitzariez (www.yahoo.es, www.hotmail.com erako orrialdeetatik sar gaitezke gure postontzi 
elektronikoetara) edo Outlook, Thundebird… bezalako programez baliatzen gara.  
 
Postonzi elektronikoaren info@eskura21.com eta web orrialdearen (www.bilbao.net) arteko 
funtsezko desberdintasun bat forman datza: posta elektronikoak @ zeinua darama eta web orrialde 
baten helbidea “www” hizkiekin hasten da. Bien kasuan, ez da hutsunerik utzi behar hizkien artean 
eta ez da azenturik ezta “ñ” rik agertu behar.  
 

Nabigatzaileak: 

Browser edo web arakatzaileak (web orriak bistaratzeko programak) ugari dira. Jarraian, hauen 
artean garrantzitsuenak direnak azalduko ditugu: Internet Explorer eta Mozilla Firefox (badaude 
beste batzuk ere, Opera esateke). 

Internet Explorer: 

 
 

 

Mozilla Firefox: 

 
 
Bi nabigatzaile hauen tresna-barraren funtzio nagusiak azalduko ditugu. 

Internet Explorer Mozilla Firefox Tresnak eta funtzioak: 

  

Atzera. Aurretik bisitatutako 
orrialdeetara itzultzeko. 

  

Aurrera. Ikusitako orrialde 
batetara atzerantz egiten 
dugunean soilik aktibatzen da. 
Hurrengo orrialdera itzultzeko 
erabiltzen da.   

  

Freskatu.  Unean orrialdeko 
informazio berriro kargatzeko, 
errore bat agertu bada eta 
orrialdea ondo irekitzen ez bada.  

  

Gelditu. Orrialdea irekitzen ari 
deneko prozesua geldizeko. 
Orrialdea irekitzen asko luzatzen 
bada edo prozesuan 
aurrerakuntzarik somatzen ez 
bada, erabiltzen da.  

  

Hasiera. Hasierako orritzat 
programatu dugun helbidera 
itzultzeko.  

 

Helbide-barra. Bistaratu nahi 
dugun orriaren, adibidez 
www.bilbao.net, helbidea idazten 
den lekua.  

Favoritos 

 

Marcadores 

 

Sarri erabiltzen ditugun helbideak 
gordetzeko. Buruz ikasi 
beharrean, erraz eskuragarri 
izateko.  

Baliabide gida eskuragarri edukitzeko beste era bat honakoa da: 
 Orrialde bakoitzaren hasiera-kontrolak erabiliz, jarraiko ikonoa hautatuz:  

 

 
Bilatzaileak: 

Informazio bilaketak egiteko orrialdeak dira. Hainbat bilatzaile dago, batzuk nahiko ezagunak dira: 
www.google.com o www.google.es, www.kaixo.com, www.yahoo.es, www.msn.es... Iritzi desbedinak 
daude hauen artean zein den onenari bruruz.  
Lortu nahi dugun informazioaren inguruko hitz batzuk bereiztea posible da bilatazile guztiekin. Web 
orrialdeak itzultzea, irudiak bilatzea, etabar. posiblea da ere zenbait bilatzaileren kasuan.    

 Goiko menua 
 

 
 
Gidako orrialde guztietan agertzen den goiko menuak aukera desberdinak eskaintzen ditu. 
 

  Lehenengo aukera honekin, pantailako koloreak alda daitezke. Esan bezala, Bilbao.net 
orrialdea erabilerraztasun irizpideak jarraituz eginda dago, hots, koloreak desberdintzeko arazoak 
dituzten pertsonei moldatuta. Hau dela eta, kolore estandarrez gain, beste kolore perfil batzuk sortu 
dira ezintasun kasu desberdinei erantzun ahal izateko.  
 

 Logotipo honen laguntzaz, www.bilbao.net orrialdera sar gaitezke. 
 

 Ikono hauen bidez iradokizunak edo eritziak bidal ditzakegu, orrialdea gogokoetan gehi 
dezakegu edo testua inprimatu dezakegu.  
 

 Aukera hauei esker, orrailde bakoitzerako nahi dugun 
hizkuntza hauta dezakegu, nahi dugunean aldatuz. Euskeraz edo gaztelaniaz nabiga dezakegu, 
adibidez, eta informazioa hizkuntzaz aldatu beste pertsona bati bere ama hizkuntzan erakusteko: 
errumanieraz, frantsesez, ingelesez, arabieraz edo txineraz.  
 

eu Euskara 

es Gaztelania 

en Ingelesa 

fr Frantsesa 

ro Errumaniera 

zh Txineraz 

ar Arabiera  

 

 
Honako botoi hauek, eginbide edo gestio bakoitzari dagokion informazioaren ostean agertuko dira 
eta testua norberak nahi duen hizkuntzan inprimatzeko balio dute. Arabiera ama hizkuntzatzat duen 
pertsona batekin bagaude, euskeraz nabiga dezakegu, baina inprimatzerako orduan arabiera 
hizkuntzari dagokion botoia sakatuko dugu: . 

Eduki-menua (ezkerrean)  
 
Pantailaren ezkerreko aldean dagoen eginbide-menuarekin,  
Baliabide gidak biltzen duen informazioan zehar arin, eroso eta 
errez nabiga dezakegu. 
 
Menu honek 26 aukera eskaintzen dizkigu bi mailatan banatuta. 
Lehenengo mailan, eginbide garrantzitsuenak taldekatu dira: 
adibidez erroldaketa nola egin edo udaletxe hurbilena non dagoen. 
Bigarren maila batean, azpi talde bat sortu da. Adibidez: “Osasun-
laguntza” lehen mailako informazio izanik, honen barruan “ohikoa” 
eta “urgentea” azpimailak eratu dira.  
 
Nabigatzen ari garen artean, hautatako aukera aktibaturik geratzen 
da berriz orrialdez aldatu arte. Honela, errazagoa da 
erabiltzailearentzat atzerantz egitea eta momentu bakoitzean non 
dagoen jakin dezake.   
 
Erabiltzaile bakoitzaren aukerako hizkuntzan egongo da menuko 
informazioa, baina orrialde bat inprimatzerakoan ez da menua 
bera inprimatuko.  



 
  

 

10 / 49  

Lasterbideak eta teklatuko laburbideak: 

 

Bilbao.net diseinu eta programazio erabilerrazen bidez garatuta dago, ahalik pertsona gehienei hura 

erabiltzeko aukera bermatzeko. Erabilerraztasun irizpideak World Wide Web Consortium (W3C) 

delakoaren WCAG/WAI gomendioetan oinarritzen dira.  

W3C nazioarteko partzuergoa Interneteko teknologiak eta estandarrak ikuskatzeaz arduratzen da. 

Une oro, gomendio horiek aintzat hartutako erabilerraztasun mailarik handiena –hots, AAA maila– 

erabili da, Bilbao.net web gunea egiteko.  

Halaber, web gune horretako iturburu kodea W3Ck gomendatutako XHTML eta CSS2 teknologien 

bidez garatu da, nabigazio gailu guztiak bereizita eta zuzen ikusteko eta estiloa eta edukia behar 

bezala banatzeko aukera ematen baitute. 

Teklatuko zenbait laburbide sartu dira, web guneko orrietako puntu nagusietarako lasterbide gisa. 

Oro har, "alt" tekla beste tekla batekin (aurrerago emango dugun zerrendakoa) konbinatuz, aukera 

jakin batera iritsiko gara. "alt" tekla PC ordenagailuetan dago; Macintosh ordenagailuetan, zuriune 

barraren ondoko Komando teklak betetzen du "alt" teklaren eginkizuna. 

• Hasierako orrirako lasterbidea: alt+1.  

• Bilatzailerako lasterbidea: alt+2.  

• Laguntza orrirako lasterbidea: alt+3.  

• Web maparako lasterbidea: alt+4.  

• Irisgarritasunari buruzko orrirako lasterbidea: alt+5.  

• Iradokizunen eta kexen orrirako lasterbidea: alt+6.  

• Edukietarako lasterbidea: alt+9.  

Halaber, orri bakoitzeko esteka batetik bestera lekualdatzeko aukera dago, tab tekla sakatuta. 

Ezarritako irisgarritasun irizpideei jarraituta, Bilbao.net web gunea koloreak bereizten arazoak 

dituzten pertsonentzat egokitu da. Hori dela eta, kolore profil estandarraz gain, arazo jakin 

bakoitzera egokitutako profil alternatiboak ere prestatu dira. Profil batetik beste batera aldatzeko, 

web guneko goiko ezkerraldeko ikonoak sakatu behar dira.  

Halaber, letra tipoen eta web guneko beste elementu batzuen tamaina guztiak inplementatu dira, 

unitate erlatiboen bidez. Horri esker, nabigatzaile bakoitzaren kontrolen bidez alda daiteke letra 

tipoen eta gainerako elementuen tamaina. Dagozkion menuen bidez erabil daiteke funtzio hori, 

baina baita, zuzenean, honako laburbide hauen bidez ere:  

• Internet Explorer : Control eta Saguaren gurpila.  

• Mozilla Firefox : Control eta Saguaren gurpila, Control eta - edo Control eta +.  

• Opera: Control eta Saguaren gurpila, Control eta - edo Control eta +.  

• Netscape: Control eta - edo Control eta +.  

• Safari: Comando eta - edo Comando eta +. 

Web orriaren mapa: 

 
Web orrialde batean dagoen informazioaren planoa da web mapa 
bat. Bertan interesgarriena den informazioa errazago aurki 
dezakegu 
Baliabide gidaren kasuan, gestio menua da web mapa, bertan 
era eroso eta azkarrean ikusten baitira menuko aukera guztiak. 

Baliabide gidako pantailak 
Agurra 

Baliabide gidak aurkezpen berdina dauka hizkuntza desberdinetan eta kasu guztietan Berdintasun, 
Lankidetza eta Herritarren Gaietarako Saileko zinegotzi ordezkariaren agurraren orrialderantz 
zuzentzen du erabiltzailea, Nekane Alonso Santamaría. 
Berton tresna honek eskaintzen dituen aukerak azaltzen dira. 

Hurbilen dagoen udaletxea 

  

Baliabide gidak ez ditu udaletxean egin beharreko gestioak soilik biltzen, nahiz eta udal zerbitzuez 
arduratzen den bereziki.  
Hiritarrenganako arreta nola antolatuta dagoen ikus dezakegu orrialde honetan. Udal errolda informazioa 
aurki dezakegu. 
Beti bezala, fitxa batzuek  informazio espezifikoa eskaintzen dute, kasu honetan Barrutiko Udal Bulegoen 
buruz. 

Udal-errolda tramitea 

  

Baliabide gidako orrialde honetan udal-erroldaren garrantzia eta abantailak azaltzen dira. 
Zenbait laguntza lortu ahal izateko, beharrezkoa da erroldatzea. Berton laguntzei buruzko eta errolda tramitei 
buruzko informazioa eskaintzen diguten estekak aurkituko ditugu.   
 Fitxa espezifikuek Barrutiko Udal Bulegoetara zuzenduko gaituzte.  

Ohiko osasun-laguntza 

 

Orrialde honetan osasun sistemaren ezaugarri nagusiak jakinarazten dira. Baliabide gidan agertzen diren 
zenbait datu jakinak direla dirudien arren, gida erabiliko duten etorkinentzako dago pentsaturik.  
 Kasu honetan fitxa espezifikuek eskualde desberdinetako osasun zentro publikoetara zuzenduko gaituzte.  
 Osasun-Txartel Indibidualari buruzko informazioa jasotzeko Eusko Jaurlaritzaren Osasun Sailaren orrialdera 
bidaltzen duen esteka bat dago. 

Osasun-laguntza urgente 

 

Osasun-laguntza urgentea ere jasotzen du Baliabide gidaren orrialde honek. 
 Beste behin ere, euskal osasun sistemako zentruei buruzko datuak biltzen ditu eta beste fitxa batzuetara 
estekak ditu: Etengabeko Atentzio Guneak (E.A.G.) eta ospitaleak. Gainera, larrialdi kasuetarako 112 telefono 
zenbakiaren funtzionamendua azaltzen du.   

Zerbitzu sozialak 

 
Udaletxeak erroldatuta dauden hiritarrentzat  eskaintzen dituen zerbitzuen zerrenda zehatz bat aurkezten da 
zerbitzu sozialen atalean. 

 Baliabide gidak sail honetan Heldu (etorkinei arreta juridikoa eta soziala emateko zerbitzua), edo 

Immigrazioaren Udal Zerbitzua (SEMI). 

Diru laguntzak 
 
Oinarrizko Errenta, Larrialdi Sozialeko Laguntza, Gizarteratze Laguntza Berezia eta beste era batzuetako 
dirulaguntzei buruzko informazioa lor daiteke orrialde honetan, udaletxeak eskaintzen dituen laguntzak ez 
diren arren. 

 Baliabide gidako atal honetan funtsezko informazioa da ahintzat hartzen dena. Laguntzak ez direnez 

automatikoki banatzen, betebeharreko eskakizunen zerrenda bat  ere badakar gidak.  
Udaletxeko oinarrizko zerbitzu sozialen orrialdeetako eta errolda izapideak burutzeko orrialdeetako estekak 
errepikatzen dira. 

Etxebizitza eskuratu 

 
Etxebizitza bat erosi edo errentan hartzeko orduan jarraitu beharreko prozesua zein den eta arlo honetan 

proposatzen diren laguntzak zeintzuk diren azaltazen du  Baliabide gidak. 
Diru-laguntzen zenbatekoa  eta laguntzaok jaso ahal izateko baldintzak  etengabe eguneratu behar direnez,  
gida honen antzera futnzionatzen duten tresnen baliogarritasuna egiaztatu dezakegu atal honetan.  
 Kanpoko estekek Etxebizitza eta Gizarte Gaietako Sailera bialtzen gaituzte (beti bezala orri berri batetan 
zabalduz).  Honez gain, izapide guztiak betetzeko udalerriko notarioen zerrenda bat ere eskuragarri dago.  

Enplegua 

 

Enpleguaren  inguruko azalpenak aurkezten ditu Baliabide gidak orrialde honetan, bereziki etorkinen 
kasuarekin erlazionatuz. 
Atal ezberdinetan zehar lan-merkatuari buruzko informazioa eskaintzen du gidak zenbait arlo sakonduz: lan- 
baimenak, lan-eskubieei buruz aholkua ematen duten erakundeei bruruzko informazioa (sindikatuak edo 
laneko ikuskatzailetza), enplegu zerbitzuak, formazio eta lanbide-orientazioa. Gai guztien kasuan fitxa 
espezifiko bat gehitu da. 

Seme-alabentzako hezkuntza 

 
Baliabide gidak informazio zehatza eta zabala eskaintzen du hezkuntzaren ezaugarritasunen inguruan. 

Herrialde batetik bestera, eta bereziki Europar Batasunetik kanpo dauden herrialdeen kasuan, 
desberdintasun anitz egon daiteke.  Honez gain, euskal hezkuntzaren bereiztasunak jakinarazten dizkigu. 
 Aipatutako atal hauen laburpenaren ostean, udalerriko irakaskuntza arautuko ikastetxe publiku guztien 
zerrenda bat kontsulta daiteke, bi taldetan banatzen dena: 16 urtetik beherako ikasleen taldea  et 16 urtetik 
gorako ikasleena. Aholku erakunde desberdinen estekak ere aurki ditzakegu: Hezkuntza Udal saila,  Eusko 
Jaurlaritzako Hezkuntza Sailaren Lurralde Ordezkaritza edo Estatuko Goi-Ikustaritza. 

Helduen hezkuntza  

 
Baliabide gidaren erabiltzaileak persona helduak izando dira printzipioz. Eta hauei zuzenduta, orrialde 
honetan irakaskuntza arautuko eta unibertsitateaz kanpoko irakaskuntza aukerak sartu dira, bai udalerrian 
proposatzen direnak  eta bai udalerritik kanpo daudenak ere. Berton Helduen Hezkuntzako ikastetxetako 
estekak aurki daitezke. 
 Euskera eta gaztelania hizkuntzen ikasketa arreta bereziz planteatzen da logikoki. 

Gidabaimena 

 

Gidabaimena eskuratzeko edo trukatzeko prozesua Baliabide gidan atal berezi batean azaltzen da. Atal 
honetan baldintza guztiak zehaztasunez aurkezten dira eta herrialdeen artean akordu bereziak 
daudeneko kasuak aipatzen dira.  
Kanpoko estekek izapide hauek tratatzen dituzten organismora zuzentzen dute erabiltzailea, hots, 
Trafikoko Buruzagitza.  

Elkarteak 

 
Kanpotik datorren pertsonak, agian, bere herrikideek osatutako elkarteren batekin edo etorkinei laguntza 
eskeintzen dien elkarteekin kontaktuan jarri nahi izango du. Edo beharbada, bere elkarte bat sortzeko gogoa 
izan dezake.  

 Baliabide gidak Bilboko udalerriko edo eta inguruetako elkarteen berri ematen du. 

Kontsulatuak 

 
Atzerrian bizi den hiritarrak, bere herrialdeko kontsulatuarekin harremanetan sartzeko beharrizana izan 
dezake. 

 Hona hemen Baliabide gidan, Bilbon edo eta inguruetan aurkitzen diren kontsulatuen zerrenda.  

Osasun publikoa eta drogamenpekotasuna 
 
Baliabide gidak udalerrietan proposatzen diren proiektu desberdinekin elkarlanean aritu nahi du.  
 Orrialde honetan osasun zerbitzu publikoen eta Drogamenpekotasunaren Informazio Bulegoaren berri 
ematen du. 

Kultura 
 
Baliabide gidaren erabiltzaileen beharrizanen artean, kultura, aisialdi eta kirol jarduerak aurki daitezke. 
 Orrialde berezi batetan, udalerriko eskaintza guztiak proposatzen dira eta instalazio batzuk (liburutegiak) 
erabili ahal izateko baldintzak aipatzen dira.  Fitxa espezifikuen bidez, zenbait jarduera zehatz ere aurki 
ditzakegu. Gainera, udal barrutietako zentroei buruzko informazioa eskuragarri dago. 

Gazteria 

 

Bilboko udalak hiritar gazteenentzako laguntza bide bat zuk ditu martxan, Baliabide gidan era laburtuan 
azaltzen direnak. 
Fitxa espezifikoek barrutietako udal-bulegoetara zuzentzen gaituzte.  

Kirola 

 
Baliabide gidak kirol instalazioei buruzko informazioa eskeintzen du. Fitxa espezifikuek udaleko 

polikiroldegietara eramaten gaituzte.  

Kontsumoa 

 
Bilbon bizi den edozein pertsonak, produktu edo zerbitzu bat erosi, erabili edo gozatzen badu, KIUBaren 
(kontsumitzaileen Informaziorako Udal Bulegoaren) laguntza izango du.  

Baliabide gidan eskubide honen berri ematen da. 

Internet 

 
Baliabide gidaren erabiltzaile diren eta atzerritik datozen hiritarren kasuan, oso garrantzisua da Internet 
bezalako komunikazioko teknologia berriak ezagutzea. Erosotasunez eta arin batean, interesgarriak izan 
daitezkeen informazio eta kontaktoak eskuragarri izan ditzakete gidari esker. 
Orrialde honek KZgune programarako esteka emateaz gain, udalerriko KZguneen berri ematen du fitxa biren 
bitartez.   

Hiritarren segurtasuna 

 
Baliabide gidako orrialde honen asmoa, segurtasun-indarren estrukturaren berri ematea da. 
 112, Larrialdietarako zerbitzua ere aipatzen da, dohainiko zerbitzu bat dela azpimarratuz. 

Tratu txarren biktimak 

 

Ez dago kultura edo naziorik, emakumeen kontrako tratu txarrak legez babesten dituenik. Baliabide gidan 
arreta bereziz lantzen da arlo hau.  
 Tratu txarrak jasotzen dituen biktima bat laguntzeko zenbait esteka proposatzen da: hiritarren 
segurtasunerako orrialdeak, zerbitzu sozialen orrialdeak eta osasun etxeen orrialdeak. 

(Egoitza) egoera erregularizatzea 

 
Atzerritik datorren hiritar batentzat, bere egoitza-egoera erregularizatzea arazo nagusienetako bat  
izan daiteke.  

 Baliabide gidak egoitza baimena lortzeko ematen diren erregimen posible biak azaltzen ditu: 

erregimen komunitarioa eta  atzerritarren erregimena. Gidak, fitxa desberdinetara zuzentzen gaitu 
egoitza-erregularizazio prozesua azaltzeko.  
Oro har, orri honen azalpenek beste orri zehatzago batzuen sarrera gisa funtzionatzen dute.  
Oinarrizko Zerbitzu Sozialen fitxatara eta Atzerritarrei Arreta Juridiko eta Soziala emateko Zerbitzuen 
fitxatara zuzentzen gaituzten estekak aurki ditzakegu berton 

(Lan) egoera erregularizatzea 

 
Atzerritar etorkinen artean informazio eskakizun printzipala lan-baimena nola lortu izaten da (eta ondorioz 
egoitza-baimena nola lortu ere).    

 Baliabide gidako orrialde hauetan jarraitu beharreko pausoak eta baldintzak azaltzen dira. 
 Orrialde hau bere ezaugarriak kontutan harturik, erregularizazioko orrialdeekin, zerbitzu sozialekin eta 
bereziki lan-merkatuko orrialdeekin erlazionatuta dago. 

(egonaldirako) egoera erregularizatzea 

 

Atzerritar etorkin batek herrikide bat gonbidatu nahi izaten du sarritan. Baliabide gidako orrialde hauetan 
bete beharreko izapideak zeintzuk diren azaltzen da, gonbidaturiko pertsona egoera erregularrean Espainian 
egon ahal izan dadin. Azalpenen artean, notario aurrean idatzitako gonbite-gutuna.  
 Gainera, ikasle-bisatua lortzeko izapideak zeintzuk diren ere aurki dezakegu. 

 (naziotasuna) egoera erregularizatzea 

 
Atzerritar etorkin batek espainiar nazionalitatea hartzea posible da baldintza batzuk betetzen badira.  Orrialde 
honetan, kasu desberdinak aztertzen dira jatorrizko herria kontutan izanik.  
Eskaera hauek tratatzen diren lekuko fitxategira (Erregistro Zibilera)  zuzentzen gaitu orrialdeak.  

 (aterpea eta babesa) egoera erregularizatzea 

 

Bere herrian jazarpenaren biktima den pertsona batek aterpea eta babesa eska dezake Espanian. Baliabide 
gidak aukera honi buruzko informazioa laburki aurkezten du. 

Eskakizun hauek izapidetzen dituen organismoaren fitxara (Bilboko Poliziaren Buruzagitza Nagusira) 
bidaltzen gaitu gidak. 

Gestio oso baten adibidea 
 (Ohiko laguntza medikoa)  

 

Ohikoa laguntza medikoa 
 
Orrialde hau erabiltzen duen pertsona baten adibidea hartuko dugu. Erabiltzaile honek, ohiko laguntza 

medikoa behar du, baina euskal osasun sistemak nola funtzionatzen duen ez daki, agian. Baliabide 
gidak ezaugarri nagusiak jakinarazten dizkio (unibertsalitatea, doakoa dela…) eta aldi berean udalerriko 

osasun-zentro publikoen  sarea ezagutu dezake. Hauetariko zentro batera abiatu nahiko balu, esteka ireki 
eta osasun-zentroen zerrenda edukiko luke. 

Osasun-zentro bat aukeratzea 

 
Zentroen zerrenda aurkezten duen orrialdean sartu ondoren, erabiltzaileak bere aukerako osasun-
zentroaren esteka aurkituko du.   

Doctor Areílza anbulatorioko fitxa 

 
Erabiltzaileak Doctor Areilza anbulatorioa aukeratu badu, osasun zentro honen fitxa aterako litzateke 
ondoko datuekin: helbidea, argazkia, mapan kokakapena eta garraiobideak.  

OTIa lortzeko izapideak 

 
Erabiltzaileak, berriz, osasun-txartel indibiduala (OTIa) nola lortu jakin nahi badu, dagokion esteka 
aukeratu eta informazioa dakarren orrialdea zabalduko luke. 

Osasun Saileko Lurralde Zuzendaritzaren fitxa 

 
Beste izapide batzuk egiten jarraitu nahiko balu erabiltzaileak, Osasun Saileko Lurralde Zuzendaritzaren  
esteka zabaldu eta fitxa osoa irekiko litzateke datu guztiekin: helbidea, mapan kokapena, argazkia eta 
garrabiodeak. 

Gau eta eguneko farmaziak 
 
Erabiltzaileak sendagai bat erosteko gau eta eguneko farmazia bat beharko balu, dagokion estekaren 
bitartez lortuko luke orrialdea irekitzea (kasu honetan, beste orrialde batetan zabalduko litzateke 
informazioa, ez baita udaletxeko zerbitzu bat. Farmazialarien elkartea arduratzen da orrialde honen 
edukia eguneratzeaz.) 

Eskura21 SL enpresaren partez, eskerrik asko etortzeagatik.  
Erantzun itzazue ondorengo galderak eta lagun gaitzazue hobetzen.   
 
Eskura21 SL enpresaren partez, eskerrik asko etortzeagatik.  
Erantzun itzazue ondorengo galderak eta lagun gaitzazue hobetzen.   
 
Izen-deiturak (aukerakoa): 
Nombre y apellidos (opcional)  
 
 

 
Saila: 
Departamento: 
 
 

 
 
 Bikaina 

Excelente 
Egokia 
Correcto 

Nahikoa 
Suficiente 

Eskasa 
Insuficiente 

gutxikoa 
Deficiente Oso 

Ikastaroaren 
edukina izan da 
El contenido del 
curso ha sido… 

     

Emandako 
dokumentazioa 
La 
documentación 
entregada 

     

Ikastaroaren 
iraupena  
La duración del 
curso 

     

Nire lanari 
begira  
Respecto de mi  
mi trabajo  

     

Respecto a mis 
expectativas 
Nire 
itxaropenari 
begira 

     

Kalifikazio 
orokorra 
Calificación 
general 

     

 

 
Eskerrik asko, berriz ere, eskeinitako laguntzagaitik. 
Le agradecemos nuevamente su colaboración. 
 


